Akats bat aurkitu da Murillo el Frutoko Udalaren 159.224 metro koadroko herrilurraren desafektazioaren onura publikoa adierazi eta hura onesten duen ekainaren 24ko 7/2004 Foru Legea aldatzeko Foru Lege proposamenaren testuan. Proposamena 2013ko ekainaren 10eko 63. Nafarroako Parlamentuko Aldizkari Ofizialean argitaratu zen. Hona testu zuzena:

Iruñean, 2013ko ekainaren 27an

Lehendakaria: Alberto Catalán Higueras

Foru Lege proposamena, Murillo el Frutoko Udalaren 159.224 metro koadroko herrilurraren desafektazioaren onura publikoa adierazi eta hura onesten duen ekainaren 24ko 7/2004 Foru Legea aldatzekoa

ZIOEN AZALPENA

Ekainaren 24ko 7/2004 Foru Legeak herrilurretako 159.224 metro karraturen desafektazioa onetsi zuen, geroago Indugarbi S.L. enpresari saltzeko, hondakinak berreskuratu eta balioztatzeko industria-gune bat eraiki zezan.

Legean honako baldintza hau ezarri zen, besteak beste:

“c) Murillo el Frutoko Udalak bere konpromisoa bete eta desafektaturiko lurrak saltzean lorturiko dirua erabil dezala alor berriak erosteko; alor horiek herrilurretan sartuko dira”.

Lege honekin saiatzen zen ahalbidetzea herrilur horien salmentaren bidez lortutako zenbatekoa, 243.787 euro, erabil dadin Nafarroako Ubideko X. sektoreko herrilur ureztagarrietan lehorreko lurrak ureztalur bihurtzeko, eta ez laborantzako beste alor erabilgarri batzuk eskuratzeko, gero herrilurren sailean sartzeko.

Artikulu bakarra.

Murillo el Frutoko Udalaren 159.224 metro koadroko herrilurraren desafektazioaren onura publikoa adierazi eta hura onesten duen ekainaren 24ko 7/2004 Foru Legeko 2. artikuluko c) letra aldatzen da. Hemendik aurrera, haren t estua hau izanen da:

“c) Murillo el Frutoko Udalak desafektaturiko lurrak saltzean lorturiko dirua erabil dezala Nafarroako Ubideko X. sektoreko herrilur ureztagarrietako lehorreko lurrak ureztalur bihurtzeko”.

Azken xedapen bakarra.

Foru lege honek argitara eman eta biharamunean hartuko du indarra.

